
1.
Опис на состојбите во областа и дефинирање на проблемот

1.1
Опис на состојбите 
Во Законот за постапување со бесправно изградени објекти („Службен весник на Република Македонија“ бр.23/11, 54/11, 155/12, 53/13, 72/13, 44/14 и 115/14), со членот 8 е предвидена содржината на барањето за утврдување на правен статус на бесправно изградени објекти кои се линиски инфраструктурни објект и изградени/поставени електронски комуникациски мрежи и средства и доказите кои треба да се достават а се потребни за утврдување на правен статус. Од причина што со постоечкиите одредби не се прави јасно разграничување на бесправно изградените објекти кои се линиски електронски комуникациски мрежи и средства, односно не се дефинира јасно постапката која што ќе се спроведува за овој вид на бесправно изградени објекти, потребно е допрецизирање односно дополнување на законот со нова одредба за потребните докази за подземните линиски електронски комуникациски мрежи и средства.
Во член 18 е регулирано дека во зависност од тоа каде се наоѓа бесправниот објект, надлежниот орган на чие што подрачје е изграден тој објект е потребно по доставено барање од надлежниот орган кој постапува по барањата за утврдување на правен статус да даде согласност за утврдување на правен статус на бесправен објект, и доколку надлежните органи не постапат во рок од 30 дена од денот на приемот на истото, во спротивно ќе се смета дека немаат забелешки и ако поради нивното непостапување во иднина ќе настанат штети, обврската за надоместок на штета ќе биде на товар на органот, односно субјектот чие непостапување ја предизвикало штетата. Во овој член не е пропишано дека надлежните органи за управување со патната и железничката инфраструктура можат да дадат согласност да се утврди на правен статус на објектите во заштитниот појас на патната и железничката инфраструктура, доколку не се планира проширување односно доградување на државните и локалните патишта и железничката инфраструктура.

Ваквите постоечки одредби доведуваат до неправилно спроведување на  постапката за утврдување на правен статус на подземни линиските електронски комуникациски мрежи и средства и до неможност да се утврди правен статус на бесправно изградените објекти. 
Воедно, со постоечките одредби постои неможност да се утврди правен статус на објектите во заштитниот појас на патната и железничката инфраструктура која не се планира да се проширува односно доградува и кога тие бесправни објекти постојат долго време и не претставуваат никаква пречка.  

1.2
Причини за проблемите кои се предмет на разгледување 
Со постоечките одредби не се прави јасно разграничување на бесправно изградените објекти кои се подземни линиски електронски комуникациски мрежи и средства, односно не се дефинира јасно постапката што ќе се спроведува за овој вид на бесправно изградени објекти поради што не може правилно да се спроведе постапката за утврдување на правен статус.
Исто така, со досегашниот закон не може да се даде согласност за утврдување на правен статус на бесправен објект кој се наоѓа во заштитен појас на државни и локални патишта и железничка инфраструктура, а железничката инфраструктура, државните и локалните патишта во заштитниот појас не се планира да се прошируваат односно доградуваат, што доведува до тоа да не може да се утврди правен статус на бесправно изграден објект кој постои долги години и не претставува никаква пречка. 

Од причина што има повеќе бесправни објекти изградени во заштитниот појас на државните и локалните патишта и железничката инфраструктура, за кои  надлежните органи за управување со истите не даваат согласност да се утврди правен статус на тие објекти, доколку во тој заштитен појас не се планира проширување односно доградување на државните и локалните патишта и железничката инфраструктура, се појави потреба да се предложи ова дополнување.
2. 
Цели на предлог регулативата
Целта на дополнувањето на законот е да се прецизира постапката за утврдување на правен статус на бесправно изградени објекти кои се подземни линиски електронски комуникациски мрежи и средства, како и да се утврди правен статус на бесправни објекти кои се изградени во заштитен појас на државни и локални патишта и железничка инфраструктура која не се планира да се проширува односно доградува.
3.
Можни решенија (опции)

3.1
Опис на решението „не прави ништо“  
Решението „не прави ништо“ не може да го надмине проблемот, нема да се прецизира постапката за утврдување на правен статус на бесправно изградени објекти и ќе има помалку легализирани објекти иако ги исполнуваат другите услови, затоа е потребно законски да се уреди ова прашање кое ќе биде само продолжение на веќе постоечкото и негово дополнување односно допрецизирање. 
3.2 Опис на можните решенија (опции) за решавање на проблемот
Можните решенија исклучиво се регулаторни односно дополнување на веќе постоечката регулатива, каде што притоа може да се вклучи и некоја нерегулаторна мерка како што е јавното информирање преку средствата за јавно информирање т.е. по пат на реклами. 
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 



Со овие законски решенија ќе се надминат непотребните трошоци доколку на бесправно изградените објекти не им се утврди правен статус со тоа што ќе бидат третирани како бесправно изградени објекти и ќе се постапи согласно Законот за градење.
Фискални влијанија 
Со утврдувањето на правен статус на бесправно изградените објекти ќе се овозможи добивка за буџетот кога ќе се плаќа надоместокот за утврден правен статус на бесправен објект.
4.3
Социјални влијанија 



Со овие законски решенија ќе им се овозможи право на сите правни и физички лица да го решат прашањето околу легализацијата на објектот, односно нивното право на сопственост. 
4.4
Влијанија врз животната средина
Нема 

4.5
Административни влијанија и трошоци – 

а) трошоци за спроведување – Нема да има со оглед дека е ова дополнување на законот и се предвидени во претходните предлози на закони.
б)трошоци за почитување на регулативата – Можни се трошоци за правните и физички лица, но истите се од нивен интерес.
5.
Консултации

5.1 Засегнати страни и начин на вклучување

Во процесот на проценка на влијанието на регулативата ќе бидат вклучени претставници од Министерството за транспорт и врски. Преку единствениот национален електронски систем на прописи – ЕНЕР објавено е известување до сите заинтересирани старни за да се вклучат во подготовката на предлог-законот со свои предлози и коментари. До сега нема ниту еден предлог односно коментар.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

 Ново предложените решенија носат позитивни влијанија со тоа што ќе се овозможи целосен тек на постапката која треба да се спроведува за подземните линиски електронски комуникациски мрежи и средства и да се утврди правен статус на бесправно изградените објекти, изградени пред долги години во заштитните појаси кои не претставуваат никаква пречка.
Доколку не се предложат овие решенија негативните влијанија се неможноста да се спроведува постапката за утврдување на правен статус на подземните линиски електронски комуникациски мрежи и средства и помалку бесправни објекти со утврден правен статус кои опстојуваат долго време во заштитниот појас на патната и железничката инфраструктура, а истата не се планира да се проширува односно доградува.
6.2
Ризици во спроведувањето и примената на секое од можните решенија (опции) - Нема
6.3 Препорачано решение со образложение 
Со Предлог на Законот за дополнување на Законот за постапување со бесправно изградени објекти се предлага допрецизирање на постапката за утврдување на правен статус на линиските електронски комуникациски мрежи и средства со што ќе се дефинира јасно постапката која што ќе се спроведува за подземните линиски електронски комуникациски мрежи и средства. Исто така, со овој предлогот во законот се препорачува решение за давање на согласност за утврдување на правен статус на бесправен објект кој се наоѓа во заштитен појас од страна на надлежните органи за управување со патната и железничката инфраструктура доколку железничката инфраструктура, државните и локалните патишта во заштитниот појас не се планира да се прошируваат односно доградуваат. Ова решение ќе им овозможи на барањата за утврдување на правен статус на бесправни изградени објекти кои објекти долги години постојат и не претставуваат никаква пречка, а се наоѓаат во заштитен појас на патната и железничката инфраструктура која не се планира да се доградува/ проширува, да им се даде согласност од надлежниот орган за управување со истите, и им се утврди правен статус. 
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области


Нема
7.2
Потребни подзаконски акти и рок за нивно донесување


Нема
7.3
Органи на државната управа, државни органи и други органи надлежни за спроведување




Надлежни органи за спроведување на овие решенија се: Министерството за транспорт и врски, Агенција за електронски комуникаци, ЈП за Македонски Железници - Инфраструктура
7.4 Активности за обезбедување на ефикасно спроведување на предлогот на закон

8.
Следење и евалуација

8.1 Начин на следење на спроведувањето
Министерството за транспорт и врски и другите надлежните државни органи во континуитет ќе го следат спроведување на овие решенија преку водење на постапката по барањата за утврдување на правен статус во која влегува и давањето на мислење односно согласност дека не постои пречка да се утврди правен статус на конкретен објект .
8.2
Евалуација на ефектите од предлогот на закон и рокови 

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                  потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

